
 

 

 

ᓄᓇᕗᑦ ᒐᕙᒪᒃᑯᖏᑦ ᐊᑯᑭᑦᑐᓪᓗ, ᐃᓄᐃᑦ ᐅᑭᐅᖅᑕᖅᑐᒥᐅᑦ ᑲᑎᒪᔨᖏᓪᓗ ᓴᖅᑭᑎᑦᑎᕗᑦ ᑲᑐᔾᔨᓪᓗᑎᒃ 

ᐅᖃᐅᓯᒃᓴᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 

 
ᐸᕆᔅ, ᕝᕌᓐᔅ (ᑎᓯᐱᕆ 8, 2015) – ᖓᕙᒪᐃᑦ ᓄᓇᕗᒻᒥᑦ (ᑲᓇᑕ) ᐊᑯᑭᑦᑐᓂᓪᓗ (ᑕᓐᒫᒃ) ᐃᓄᐃᑦ 

ᐅᑭᐅᖅᑕᖅᑐᒥᐅᑦ ᑲᑎᒪᔨᖏᓪᓗ ᓴᖅᑭᑎᓚᐅᖅᐳᑦ ᑲᑐᔾᔨᓪᓗᑎᒃ ᐅᖃᐅᓯᒃᓴᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 

21−ᒋᓕᖅᑕᖓᓂᑦ ᑲᑎᒪᕕᒡᔪᐊᖕᓂᖕᒥᑦ ᑲᑐᔾᔨᖃᑎᒌᒃᑯᑦ ᓄᓇᕐᔪᐊᒥᑦ ᑐᙵᕕᐊᓂ ᑲᑎᒪᕕᒡᔪᐊᖕᓂᖕᒧᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ (COP21) ᑲᑎᒪᓂᖕᒥᑦ ᐸᕆᔅᒥᑦ ᐅᓪᓗᒥᑦ.  

 

ᐅᑭᐅᖅᑕᖅᑐᖅ ᐊᒃᑐᖅᑕᐅᔪᒻᒪᕆᐅᓕᖕᒪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ, ᑕᒪᒃᑯᐊᓗ ᓄᓇᐅᑉ ᕿᕿᓯᒪᓂᖓ 

ᐊᐅᓕᖅᖢᑎᒃ, ᐱᓗᐊᖅᑐᐊᓗᐃᑦ ᐆᓐᓇᖕᓃᑦ ᓂᒡᓚᓱᖕᓃᑦ, ᓯᕐᒦᑦ ᐊᐅᒃᐸᓪᓕᐊᔪᑦ ᓯᑯᓪᓗ, ᓯᓚᓗᓗᐊᖃᑦᑕᕐᓃᑦ  

ᐅᑭᐅᖅᑕᖅᑐᒥᓪᓗ ᐆᒪᔪᑦᐊᒃᑐᕐᑕᐅᓕᖅᖢᑎᒃ. ᐊᓯᔾᔨᒐᓛᒃᐸᓗᓐᓂ ᐆᓇᖕᓂᖓ ᓂᒡᓕᓇᖕᓂᖓ 

ᖃᓄᐃᓕᕐᔪᐊᕈᑕᐅᔪᓐᓇᒻᒪᕆᖕᒪᑦ ᐅᑭᐅᖅᑕᖅᑐᒥᐅᑦ ᓄᓇᓕᖏᑦ ᐃᓅᓯᖏᓐᓄᑦ ᐃᖅᑲᓇᐃᔭᖕᓂᖏᓐᓄᓪᓗ. 

 

ᐃᓕᓴᖅᓯᓂᖅ ᒫᓐᓇᐅᔪᖅ ᐳᔪᕐᓗᓕᐅᕐᓂᕐᒥ ᑲᒪᒋᔭᖃᕐᓂᕐᓂᑦ ᐱᑎᑕᐅᕙᒃᑐᑦ ᓴᓇᕝᕕᐅᔪᓕᕆᔨᓂᑦ ᑲᑐᔾᔨᖃᑎᒌᓂᑦ 

ᖃᓄᐃᓕᐅᕈᑎᓄᑦ ᐊᑐᖅᓯᒪᔪᓂᑦ ᓯᓚᑖᓂ ᐅᑭᐅᖅᑕᖅᑑᑉ, ᓄᓇᕗᒻᒥᑦ ᓯᕗᓕᖅᑎ ᐲᑕ ᑕᑉᑑᓇ, ᐊᑯᑭᑦᑐᓂᑦ ᒥᓂᔅᑕ 

ᑮᓇᐅᔭᓕᕆᔨᒃᑯᑦ, ᐅᔭᕋᖕᓂᐊᖕᓂᖕᓄ ᓄᓇᐅᑉ ᓯᓚᑖᓃᖔᖅᑐᓕᕆᓂᕐᒧᓪᓗ, ᕕᑕᔅ ᖁᔭᐅᑭᑦᓱᖅ ᐃᓄᐃᑦ 

ᐅᑭᐅᖅᑕᖅᑐᒥᐅᑦ ᑲᑎᒪᔨᖏᑦᑕ ᐃᒃᓯᕙᐅᑖ ᐅᑲᓕ ᐃᔨᑦᓯᐊᖅ ᑖᒃᑯᐊ ᓄᓇᕐᔪᐊᓕᒫᒥᙶᖅᑐᑦ ᐃᓚᐅᔪᑦ COP21 ᒥᑦ 

ᓴᖅᑭᑦᑎᖁᔨᓪᓗᑎᒃ ᐸᕆᔅ ᐊᖏᕈᑎᒥᑦ ᑖᒃᑯᐊ:  

 

 ᑕᐃᒪᐃᖁᔨᒻᒪᕆᒃᑐᑦ ᐃᓗᓕᖏᑦ ᐊᑐᒐᔪᒃᑐᑦ ᑭᓯᐊᓂ ᐊᔾᔨᒌᖏᓐᓇᖃᑦᑕᙱᑦᑐᓂ ᑲᒪᒋᔭᕆᐊᓕᖕᓂ 

ᖃᓄᖅᑑᕈᑎᖃᖅᓯᒪᓇᓱᒃᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ.  

 

 ᐱᕙᒃᑐᑦ ᐱᐅᓯᒋᐊᖅᓯᒪᔪᓂᑦ ᐊᑐᒐᒃᓴᓂᑦ ᓈᒻᒪᒃᓯᒋᐊᕐᓗᒍ ᓯᓚᕐᔪᐊᒥ ᐳᔪᕐᓗᓕᐅᕐᓂᕐᒥ (GHG) 

ᑲᒪᒋᔭᖃᑦᑎᐊᕐᓂᕐᓂ ᑐᖔᓂ ~450 ᐃᓚᒃᓴᔭᑦ ᐊᑕᐅᓯᕐᒧᑦ ᒥᓕᐊᓐ ᐊᖏᓂᖓᓄᑦ ᐱᖁᓪᓗᒍ ᓯᓚᕐᔪᐊᒥ 

ᐃᒃᑮᓇᕐᓂᖓᓂ ᐊᖏᒃᓕᒋᐊᕈᑎᑦ ᓇᓕᒧᖃᐃᓐᓇᕐᓗᑎᒃ ᐊᑯᓐᓂᖓᓂ 1.5°C ᐊᒻᒪ 2°C. 

 

 ᐃᓕᓴᖅᓯᓲᑦ ᓴᐳᒻᒦᓪᓗᑎᒃᓗ ᐱᔪᓐᓇᐅᑎᖏᓐᓂ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐊᒻᒪᓗ ᐱᒻᒪᕆᐅᒋᔭᕐᓂᑦ, 

ᐱᔪᒪᔭᐅᔪᓂᑦ, ᐃᓕᖅᑯᓯᑐᖃᕐᓂᑦ ᐱᖅᑯᓯᑐᖃᕐᓂᒃᓗ ᐃᓄᖕᓄᑦ ᐅᑭᐅᖅᑕᖅᑐᒥᐅᓄᑦ.  

 

 ᖃᐅᔨᒪᒋᐊᕐᖢᑎᒃ ᐊᔾᔨᒌᓂᑦ ᐱᔪᓐᓇᕐᓂᕐᓂ ᐱᔪᓐᓇᐅᑎᖃᕐᓂᕐᓄᑦ ᐱᕙᓪᓕᐊᓂᕐᒧᑦ, ᐊᒻᒪᓗᑦᑕᐅᖅ ᐃᓄᖕᓄᑦ 

ᐅᑭᐅᖅᑕᖅᑐᒥ.  

 

 ᐃᒃᐱᒍᓱᑦᑎᐊᖅᑐᑦ ᐊᑭᑐᔪᐊᓘᓂᖓᓂᒃ ᐃᓅᓇᓱᐊᕐᓂᖅ ᐅᑭᐅᖅᑕᖅᑐᒥ ᐊᑐᓕᖅᑎᑦᑎᔪᒪᙱᑦᑐᓪᓗ 

ᑮᓇᐅᔭᓕᕆᓂᕐᒧᑦ ᐊᒃᓱᕈᕐᓇᕐᑐᓂᒃ ᐅᑭᐅᖅᑕᖅᑐᒥ ᓄᓇᓕᐅᔪᓄᑦ.  

 

 ᑭᒡᒐᖅᑐᐃᕙᒃᑐᑦ ᐱᕙᓪᓕᐊᓂᖓᓂᒃ ᐊᖏᒃᓕᒋᐊᕈᑎᖓᓂᒃᓗ ᐆᒻᒪᖅᑯᑎᓄᑦ ᐋᖅᑭᒋᐊᕈᑎᓂᑦ 

ᒥᒃᖠᒋᐊᖅᑎᑦᑎᔪᓂᒃ ᐳᔪᕐᓗᓕᐅᕐᓂᕐᒥ ᐊᑐᓕᖅᑎᑕᐅᔪᓂᑦ, ᐊᒻᒪᓗᑦᑕᐅᖅ ᐊᕙᑎᖏᓐᓄᑦ ᐅᑭᐅᖅᑕᖅᑐᒥ, 

ᓇᓃᓐᓂᖓ ᒪᑭᐅᒪᐃᓐᓇᕈᑎᒃᓴᑦ ᐱᕙᓪᓕᐊᑎᑕᐅᙱᓗᐊᕐᓂᖓ ᐊᓯᖏᓐᓄᑦ ᐃᓚᖏᓐᓄᑦ ᑲᓇᑕᒥ 

ᐊᑯᑭᑦᑐᓂᒃᓗ. 

 

 ᖃᐅᔨᒪᒋᐊᓲᑦ ᐃᓄᐃᑦ ᓂᕿᖃᐃᓐᓇᖅᑎᑦᑎᓇᓱᖕᓂᕐᒧᑦ ᓴᐳᒻᒥᔭᐅᓗᓂ.  



 
 

 

 ᖁᕝᕙᓯᒃᑎᑦᑎᒋᐊᓲᑦ ᐱᔭᕆᐊᖃᕐᓂᖓᓂᒃ ᓱᖏᐅᑎᓂᕐᒧᑦ ᖃᓄᐃᓕᐅᕐᓂᕐᒥ ᐃᓗᓕᖏᓐᓄᑦ ᓇᓕᒧᒌᖏᖦᓗᑎᒃ 

ᐊᒃᑐᖅᑕᐅᓯᒪᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᓲᕐᓗ ᐅᑭᐅᖅᑕᖅᑐᖅ, ᑮᓇᐅᔭᖃᖅᑎᑕᐅᓂᕐᓗ 

ᐃᑲᔪᖅᓱᕐᓗᒍ ᑕᐃᒪᓐᓈᓗᒃ ᐊᑐᓕᖅᑎᑕᐅᔪᓂᑦ.  

 

 

 ᐃᓕᓴᖅᓯᓯᒪᔪᑦ ᐱᒻᒪᕆᐅᓂᖓᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂ, ᑐᓂᓯᒪᑦᑎᐊᕐᓂᖏᓐᓂᒃᓗ 

ᑐᑭᓯᐊᓂᑦᑎᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᐃᒃᐱᒍᓱᑦᑎᐊᕐᑐᓪᓗ ᐱᒻᒪᕆᐅᓂᖓᓂᒃ ᐃᓗᐊᓃᓐᓂᕐᒧᑦ 

ᑭᒃᓕᓯᓂᐊᖅᑎᑦ ᑲᑎᖅᓱᖅᓯᒪᔭᖏᓐᓂ.  

 

ᑖᒃᑯᐊ ᐱᖓᓱᐃᑦ ᐅᖃᓚᐅᖕᒥᔪᑦ ᐱᓕᕆᖃᑎᒌᖕᓂᐊᖕᓂᕋᖅᖢᑎᒃ ᑕᒪᒃᑯᐊ ᐃᓄᐃᑦ ᐅᑭᐅᖅᑕᖅᑐᒦᑦᑐᑦ ᓴᙱᔪᒥᑦ 

ᑲᑐᔾᔨᓗᑎᒃ ᓂᐱᖃᕋᓗᐊᕆᐊᒃᓴᖏᓐᓂᑦ ᓯᓚᐅᑦ ᐊᓯᔾᔨᖅᐸᓪᓕᐊᓂᖓᑕ ᒥᒃᓵᓄᑦ. 

 

ᐅᖃᖅᑕᕕᓃᑦ 

 

“ᐱᒻᒪᕆᐅᔪᒥᑦ ᑐᓴᖅᑎᑦᑎᔭᖅᑐᖅᐳᒍᑦ ᑭᒡᒐᖅᑐᖅᖢᒋᑦ ᐃᓄᐃᑦ ᐅᑭᐅᖅᑕᖅᑐᒦᑦᑐᑦ.  ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐅᖃᐅᓯᖃᖕᓂᐊᖅᑎᓪᓗᒋᑦ, ᓄᓇᕗᑦ ᐊᑦᑕᖕᓇᑐᒦᖃᑕᐅᕗᑦ ᓄᓇᕐᔪᐊᒥᑦ.  ᐃᓱᒫᓘᑎᒋᒻᒪᕆᒃᐸᕗᑦ ᐊᒃᑐᐃᓃᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᓯᑯᐃᑦ ᐃᓅᓇᓱᐊᖕᓂᕗᓪᓗ. ᑕᐃᒪᐃᒻᒪᑦ ᓇᙱᖅᐳᒍᑦ  ᐅᓪᓗᒥ, ᐃᓚᒋᓪᓗᒋᑦ ᒐᕙᒪᒃᑯᑦ 

ᐊᑯᑭᑦᑐᓂᑦ ᐃᓄᐃᑦ ᐅᑭᐅᖅᑕᖅᑐᒥᑦ ᑲᑎᒪᔨᖏᓐᓂᒡᓗ, ᑖᒃᑯᐊ ᓄᓇᕐᔪᐊᒥᑦ ᑲᑐᔾᔨᖃᑎᒌᒃᑯᑦ ᐊᖏᖃᑎᒌᒍᑎᖃᖁᓗᒋᑦ 

ᐱᔾᔪᑎᖃᖅᑐᓂᑦ ᐊᒃᑐᐃᓂᖕᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐅᑭᐅᖅᑕᖅᑐᒥᑦ.” 

- ᓄᓇᕗᒻᒥᑦ ᓯᕗᓕᖅᑎ, ᐲᑕ ᑕᑉᑑᓇ 

 

“ᐊᑯᑭᑦᑐ ᐱᒻᒪᕆᐊᓗᖕᒥᑦ ᑲᒪᒋᔭᒃᓴᖃᖅᐳᑦ ᖃᐅᔨᑎᑦᑎᕚᓪᐊᖕᓂ ᓄᓇᕐᔪᐊᒥᑦ ᓯᓚᒥᑦ ᖃᐅᔨᓴᖕᓂ. ᐊᑯᑭᑦᑐᓂᑦ ᓯᓚᒥᑦ 

ᖃᐅᔨᓴᖕᓃᑦ ᐃᓚᖃᖅᖢᓂ ᓄᓇᕐᔪᐊᒥᑦ ᖃᐅᔨᓴᕈᑎᑖᓂᑦ ᐃᓚᖃᖅᖢᓂ ᐅᑭᐅᖅᑕᖅᑐᒥᑦ ᐃᓄᖕᒥᑦ. ᑲᑐᔾᔨᓪᓗᑕ 

ᐃᓄᐃᑦ ᓂᐱᖏᑦ ᖃᐅᔨᒪᔭᑐᖃᕗᓪᓗ ᐅᑭᐅᖅᑕᖅᑐᓕᒫᓂᑦ ᑐᓴᖅᑕᐅᔭᕆᐊᓖᑦ ᐃᓚᓕᐅᔾᔭᐅᓗᑎᒡᓗ ᓄᓇᕐᔪᐊᒥᑦ 

ᐊᑐᐊᒐᓕᐅᖕᓂᖕ. ᐱᓗᐊᖅᑐᒥᑦ, ᐅᑭᐅᖅᑕᖅᑑᑉ ᓄᓇᖃᖅᑳᖅᓯᒪᔪᑦ ᐃᓄᖏᑦ ᓇᓕᒧᒋᔭᐅᔪᓂᑦ 

ᐱᔪᓐᓇᖕᓂᖃᕋᓗᐊᕆᐊᒃᓴᖏᑦ ᐱᕙᓪᓕᐊᓂᖕᒧᑦ. ᓄᓇᖃᖅᑳᖅᓯᒪᔪᑦ ᐃᓄᐃᑦ ᐱᔪᓐᓇᖕᓂᖏᑦ ᐱᔪᒪᔭᖏᓪᓗ 

ᐃᓚᓕᐅᔾᔭᐅᓯᒪᔭᕆᐊᖃᖅᑐᑦ ᑕᒡᕙᓂ COP21 ᐃᓱᐊᓂᑦ ᑎᑎᖅᑲᒥᑦ.” 

- ᐊᑯᑭᑦᑐᑦ ᒥᓂᔅᑕᖓᑦ, ᕕᑐᔅ ᖁᔭᐅᑭᑦᓱᖅ 

 

 

“ᑭᒡᒐᖅᑐᐃᔨᐅᓪᓗᖓ ᐃᓄᖕᓂᑦ ᐅᑭᐅᖅᑕᖅᑐᓕᒫᓂᑦ, ᑕᑯᓯᒪᕙᒃᑲ ᑐᓴᖅᓯᒪᓪᓗᒋᓪᓗ ᐊᒃᑐᖅᑕᐅᓯᒪᔪᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᑦ ᐊᒥᓱᒐᓚᖕᓂ ᓄᓇᓕᖕᓂᑦ ᐊᓛᔅᑲᒥᑦ ᐊᑯᑭᑦᑐᓄᑦ, ᑲᓇᑕᒥ ᓱᒃᑳᑦᑲᒥᒃᓗ. ᐱᓇᓲᑎᑦ 

ᐸᓚᖅᓯᐅᒥᑎᑦᑎᓂᕐᒥ ᓱᖏᐅᑎᓗᓂᓗ ᐃᓱᒪᒋᔭᕆᐊᖃᖅᑐᖅ ᐊᑐᖅᑕᐅᓯᒪᔪᓂᑦ ᐃᓄᖕᓄᑦ ᐊᓯᖏᓐᓄᓪᓗ 

ᓄᓇᖃᖅᑳᖅᓯᒪᔪᑦ ᐃᓄᖕᓄᑦ ᐊᒃᑐᖅᑕᐅᓯᒪᒻᒪᕆᖕᓂᑦᑎᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᐸᕆᔅᒥ ᐊᖏᖃᑎᒌᒍᑎ 

ᐊᑐᓕᖅᑎᑕᐅᓂᖓᓗ ᐃᒃᐱᒍᓱᑦᑎᐊᕆᐊᖃᖅᑐᖅ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐱᐅᓯᒋᐊᕈᑎᒃᓴᒧᑦ 

ᓄᓇᕐᔪᐊᑦᑎᓐᓂ.”  

- ᐃᓄᐃᑦ ᐅᑭᐅᖅᑕᖅᑐᒥᐅᑦ ᑲᑎᒪᔨᖏᑕ ᐃᒃᓯᕙᐅᑕᖓ, ᐅᑲᓕᒃ ᐃᔨᑦᓯᐊᒃ 

 

 

### 

 

 

 

 



 
 

ᐱᕙᓪᓕᐊᓗᓕᕆᔨᓄᑦ ᖃᐅᔨᒋᐊᕐᕕᒃᓴᐃᑦ: 

ᔭᔅᒦᓇ ᐱᐸ 

ᐊᖓᔪᖅᑳᖅ, ᑭᒃᑯᓕᒫᓕᕆᓂᖕᓄᑦ  

ᑎᑎᕋᕐᕕᐊᓂ ᓯᕗᓕᖅᑎ ᑕᑉᑑᓇ 

ᐅᖄᓚᐅᑦ: 00-1-867-222-0961 

ypepa@gov.nu.ca 

www.premier.gov.nu.ca 

 

ᑭᐅᕈ ᓴᐃᒪᓐ 

ᐊᖓᔪᖅᑳᑉ ᐃᑲᔪᖅᑎᐊ 

ᐃᓄᐃᑦ ᐅᑭᐅᖅᑕᖅᑐᒥᑦ ᑲᑎᒪᔨᖏᑦ (ᑲᓇᑕ) 

75 Albert St | Suite 1001 

Ottawa | ON | K2J 1T1 

ᐅᖄᓚᐅᑖ: 00-1-613-293-9728 

www.inuitcircumpolar.com 

 

ᐳᓂᐅᓪ ᐱᖕᔅᑕᓐ 

ᐃᒻᒥᒃᑯᑦ ᓯᐅᓐᓂᕐᓱᕐᑎ 

ᐅᖃᐅᔾᔪᐃᔨᒻᒪᕆᒃ 

ᓄᓇᓄᑦ ᐊᓪᓚᓄᑦ ᐱᓱᐊᕐᑕᖃᕐᕕᒃ 

ᓄᓇᐅᑉ ᓯᓚᑖᓃᑦᑐᓕᕆᔨᒃᑯᑦ 

P.O. Box 1340, 3900 Nuuk 

Oq./Tel.: +299 345161 / +299 553327 

pebe@nanoq.gl 

www.naalakkersuisut.gl 

